
Dostaviti:
Bosna i Hercegovina 

Federacija Bosne i Hercegovine 
Kanton Sarajevo 

—Skupština Kantona Sarajevo 
n/r sekretar Skupštine Kantona Sarajevo

Uputiti: Ministru saobraćaja

PREDMET: ZASTUPNIČKO PITANJE O OZNAKAMA NA GRASOVIM AUTOBUSIMA

Poštovani,

Na osnovu člana 106. Poslovnika Skupštine Kantona Sarajevo ("Službene novine Kantona Sarajevo", broj 25/10, 
14/11, 19/11, 7/12, 26/12), upućujem zastupničko pitanje prema ministru saobraćaja Muji Fiši:

Svakodnevno svjedočimo jednoj praksi u javnom gradskom prijevozniku Gras, koja nije povezana sa nedostatkom 
finansijskih sredstava, već je posljedica odnosa tog preduzeća prema svojim korisnicima. Neki od doniranih autobusa 
nisu nikako označeni, pa je jedina identifikacija komad plastike, kartona ili papira u formatu A4, zalijepljenom 
neposredno ispred vozača. Da se radi o međugradskim ili međunarodnim linijama, to bi bilo prihvatljivo, ali u 
gradskom prijevozu je neprihvatljivo.

Tako na displejima iznad vozača, na stražnjem dijelu ili sa strane autobusa stoje nazivi, poput ,,Diestfahrt“, što na 
njemačkom znači „službena vožnja“, dok na ženevskim autobusima piše ,Jonction“, a na turskim, naravno, 
,,Bayrampasa“.

Posljedica neoznačenih vozila je ta da korisnici, a to su često penzioneri, lome vratove da prestignu autobus, često 
pretrčavajući ulice, jer ne postoji način da se sa normalne udaljenosti identificira linija na kojoj autobus vozi. Ako 
korisnik promaši vožnju, jasno je da to znači 30, 40 ili 60 minuta čekanja. Ne treba posebno napominjati da su 
privatna vozila, koja obavljaju jedan dio gradskih vožnji skoro uvijek uredno označena.

Nekom se ovaj problem može učiniti trivijalnim, ali osim što je nemogućnost identifikacije autobuske linije 
nepogodnost za korisnika, problem jasno upućuje na to da problemi u ovoj firmi nisu isključivo fmansijske prirode.

S poštovanjem.

Edin Forto

